
 

 
ᑐᓴᒐᒃᓴᑦ ᓴᖅᑭᑕᑦ

 
 

ᑎᒃᑯᐊᖅᑕᐅᓂᖓ ᓄᑖᖅ ᐃᒃᓯᕙᐅᑕᕆᔭᐅᓂᐊᖅᑐᖅ ᑲᑎᒪᔨᖏᓐᓂ ᐊᓪᓚᐃᑦ ᓱᕈᓯᒃᑯᕕᖕᒧᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ ᓱᓕᓂᖅᓯᐅᖅᑎᓪᓗᒋᑦ ᐊᒻᒪ ᐊᖅᑭᒍᑎᒃᓴᓂᒃ 

ᕿᒥᕐᕈᓇᒃᑎᓪᓗᒋᑦ 
 
ᐋᑐᐊ, ᔫᓂ 10, 2009 –ᐊᓪᓚᐃᑦ ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᓱᓕᓂᖅᓯᐅᕐᓂᕐᒧᑦ 
ᐊᒻᒪ ᐋᖅᑭᒍᑎᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑐᓐᖓᓱᒃᑎᑦᑎᕗᑦ ᐅᓪᓗᒥ ᑎᒃᑯᐊᖅᑕᐅᖅᑲᐅᓂᖓ 
ᐃᖅᑲᖅᑐᐃᔨ ᒧᕋᐃ ᓯᓐᑭᓕᐅ ᐃᒃᓯᕙᐅᑕᕆᔭᐅᓂᐊᖅᑎᓪᓗᒍ ᐊᒻᒪ ᒪᕆ ᐅᐃᓴᓐ ᐊᒻᒪ ᐊᓪᓚᐃᑦ 
ᐊᖓᔪᖅᑳᖓᑦ ᐅᐃᓪᑕᓐ ᓗᑐᓴᐃᕈᑦ ᑲᑎᒪᔨᐅᖃᑕᐅᓂᐊᓕᖅᑎᓪᓗᒋᑦ ᕿᒥᕐᕈᔨᓂ. 
 
ᐃᒃᓯᕙᐅᑕᖅ ᐃᖅᑲᖅᑐᐃᔨ ᒧᕋᐃ ᓯᓐᑭᓕᐅ ᐃᓚᒋᔭᐅᔪᖅ ᐅᑯᓄᖓ ᑲᑐᔾᔨᖃᑎᒌᖏᓐᓄᑦ Three 
Fires Society, ᐊᒻᒪᓗ ᐃᓕᓴᕆᔭᐅᔾᔪᑎᖃᖅᓯᒪᔪᖅ ᐃᓚᒋᔭᐅᓂᖓᓄᑦ Midewiwin (ᐊᓪᓚᐃᑦ 
ᐃᓅᓕᓴᐃᔨᖏᑕ) ᑲᑐᔾᔨᖃᑎᒌᖏᓐᓄᑦ ᐅᑉᔨᑉᕗᐊᐃᒥᐅᑦ.  ᒫᓂᑐᐸᒥᐅᑦ ᓯᕗᓪᓕᖅᐹᖑᔪᖅ 
ᓄᓇᖃᖅᑳᖅᓯᒪᔪᖅ ᐃᖅᑲᖅᑐᐃᔨ,  ᐃᖅᑲᖅᑐᐃᔨ ᓯᓐᑭᓕᐅ ᓇᒡᓴᖅᓯᒪᕗᖅ ᓱᓕᓂᖅᓯᐅᖅᑎᓪᓗᒋᑦ 
ᐊᒻᒪ ᐊᖅᑭᒍᑎᒃᓴᓂᒃ ᕿᒥᕐᕈᓇᒃᑎᓄᑦ ᐃᓚᒋᔭᐅᓕᖅᑎᓪᓗᒍ ᐅᓄᖅᑐᓂᒃ ᐊᕐᕌᒍᓄᑦ 
ᐱᓕᕆᓯᒪᔭᖏᓐᓂᒃ ᐊᔭᐅᖅᑐᐃᔨᐅᓪᓗᓂ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪ 
ᖃᐅᔨᒪᔨᒻᒪᕆᐅᓪᓗᓂ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᐊᒻᒪ ᖃᐅᔨᒪᑦᓯᐊᖅᑐᓂ ᐊᐅᓚᑦᓯᓂᕐᒥᒃ 
ᐃᖅᑲᖅᑐᐃᕕᓕᕆᓂᕐᒧᑦ. 
 
ᒧᕆᐊ ᓯᓐᑭᓕᐅ ᑎᒃᑯᐊᖅᑕᐅᓚᐅᖅᑐᖅ ᑐᒡᓕᕆᓂᐊᖅᑎᓪᓗᓂᐅᒃ ᐃᖅᑲᖅᑐᐃᔨᒻᒪᕆᑦ 
ᐊᖓᔪᖅᑳᖓᑦᑕ ᒫᓂᑑᐸᒥᐅᑦ ᐃᖅᑲᖅᑐᐃᕕᖓᓐᓂ ᒫᔾᔨ 1988-ᖑᑎᓪᓗᒍ ᐊᒻᒪ ᐃᖅᑲᖅᑐᐃᔨᖓᓐᓂ 
ᑯᐃᓐ ᒫᓂᑑᐸᒥ ᔮᓐᓄᐊᕆᖑᑎᓪᓗᒍ 2001-ᒥ ᑖᒃᑯᓄᖓ ᐃᓚᒋᔭᐅᓕᓚᐅᖅᑐᖅ.  ᑭᖑᕐᖓᒍᑦ 
ᑎᒃᑯᐊᖅᑕᐅᓚᐅᖅᑎᓪᓗᒍ ᑐᒡᓕᕆᔭᐅᓂᐊᕐᓗᓂ ᐊᖓᔪᖅᑳᖓᑦᑕ ᐃᖅᑲᖅᑐᐃᔨᐅᑉ ᒫᓂᑑᐸᒥᐅᑦ 
ᐃᖅᑲᖅᑐᐃᕕᖓᓐᓂ 1988-ᒥ ᑎᒃᑯᐊᖅᑕᐅᓚᐅᖅᓯᒪᔪᖅ, ᐃᖅᑲᖅᑐᐃᔨ ᓯᓐᑭᓕᐅ 
ᑎᒃᑯᐊᖅᑕᐅᓚᐅᖅᓯᒪᖕᒥᔪᖅ ᑲᒥᓴᓇᐅᖃᑕᐅᓂᐊᕐᓗᓂ, ᐱᖃᑕᐅᓪᓗᓂ ᑯᐃᓐ ᐃᖅᑲᖅᑐᐃᔨᖁᑎᖏᑕ 
ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖑᔪᖅ ᐃᖅᑲᖅᑐᐃᔨ A. C. Hamilton, ᒫᓂᑐᐸᒥ ᓄᓇᖃᖅᑳᖅᓯᒪᔪᑦ 
ᐃᖅᑲᖅᑐᐃᕕᒃᑯᑦ ᖃᐅᔨᓴᐃᔨᖏᓐᓂ. 
 
 
ᑲᒥᓴᓇ ᒧᕆ ᐅᐃᓪᓴᓐ ᐃᓅᓯᕐᒥᓂ ᐃᖅᑲᓇᐃᔭᖃᑦᑕᖅᓯᒪᔪᖅ ᐆᒪᓇᓱᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᖃᕐᓂᕐᒧᑦ ᐃᓕᖅᑯᓯᖃᑎᒌᖏᑦᑐᓂ ᑲᓇᑕᐅᑉ ᐃᓗᐊᓂ ᐊᒻᒪ ᓄᓇᕐᔪᐊᕐᒥ, 
ᐃᓕᓴᐃᔨᐅᓪᓗᓂ, ᓵᓚᒃᓴᖅᓯᒪᓪᓗᓂᓗ ᑐᓴᒐᒃᓴᓂᒃ ᐱᓕᕆᐊᖃᕐᓂᕐᒧᑦ, ᓇᓚᐅᑎᒃᑰᖅᑐᒃᓴᓂᒃ 
ᐃᓕᓐᓂᐊᖅᑎᑦᓯᔨᐅᓪᓗᓂ, ᑐᓴᖅᓴᐅᔪᒃᓴᓂᒃ ᑐᑭᒧᐊᒃᑎᑦᓯᔨᐅᓪᓗᓂ, ᐊᒡᒍᖅᑐᖅᓯᒪᓂᕐᒥᓗ 
ᐊᐅᓚᑦᓯᔨᒋᔭᐅᓪᓗᓂ ᓇᓚᐅᑎᒃᑰᖅᑐᒃᓴᓄᑦ ᐊᒻᒪ ᑕᖅᑲᒃᑯᓄᖓ ᑐᓴᒐᒃᓴᓂᕆᓂᕐᒧᑦ.  
ᐊᔾᔨᒌᖏᑦᑐᒻᒪᕆᖕᓂᒃ ᐊᑐᖅᓯᒪᔪᖅ ᐃᖅᑲᓇᐃᔭᖃᖃᑦᑕᖅᑐᓂ ᓄᓇᖃᖅᑳᖅᓯᒪᔪᓂᒃ, 
ᑐᒃᓯᐊᕐᕕᓕᕆᔨᓂᒃ ᐊᒻᒪ ᓂᕈᐊᖅᑕᐅᓯᒪᔪᑦ ᑎᒥᖁᑎᖏᓐᓂᒃ ᐊᐅᓚᑦᓯᔨᐅᓪᓗᓂ, 
ᑐᑭᒧᐊᒃᑎᑦᓯᔨᐅᓪᓗᓂ ᐊᒻᒪ ᓂᕈᐊᖅᑕᐅᓯᒪᔪᓄᑦ ᐱᓕᕆᔨᐅᓪᓗᓂ, ᐊᒻᒪ ᐅᖃᕈᓐᓇᑦᓯᐊᖅᑐᑦ 
ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ.  ᖃᐅᔨᒪᓂᖃᑦᓯᐊᖅᑐᖅ ᓱᕈᓯᒃᑯᕕᖕᒧᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᓂᒃ ᐃᓚᒥᑎᒍᑦ ᐊᒻᒪ ᓄᓇᓕᖏᑕ ᐊᒃᑐᐊᓂᖏᑎᒍᑦ. 



 
ᑲᒥᓴᓇ ᐊᖓᔪᖅᑳᖅ ᐊᓪᓚᓄᑦ ᐅᐃᑦᑕᓐ  ᓕᑐᓴᐃᕈᑦ ᒪᔅᑲᕗᐊᓯᔅ ᐊᓪᓚᐃᑦ ᓄᓇᖓᓐᓂᕐᒥᐅᑕᖅ 
ᓄᓇᑖᖃᑕᐅᓯᒪᓪᓗᓂ ᐊᖏᕈᑎᑎᒍᑦ 6-ᒧᑦ.  ᑖᓐᓇ ᓯᕗᓪᓕᖅᐹᖑᓪᓗᓂ ᐊᓪᓚᓂ 
ᒪᓕᒐᕐᓂᐊᖅᑎᓐᖑᓚᐅᖅᑐᖅ ᓯᓚᑦᑐᓴᕐᕕᒡᔪᐊᖓᓐᓂ ᐃᐅᓪᐳᑕᒥᐅᑦ 1976-ᒥ.  ᓴᓐᖏᔪᒃᑯᑦ 
ᐊᔭᐅᖅᑐᐃᔨᐅᓪᓗᓂ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪ ᓱᕈᓯᒃᑯᕕᖕᒥ 
ᐃᓕᓐᓂᐊᕆᐊᖅᐸᓚᐅᖅᓯᒪᒋᓪᓗᓂ.  ᐊᖓᔪᖅᑳᖅ ᓕᑐ ᓴᐃᕈᑦ ᐋᖅᑭᒡᓱᐃᓚᐅᖅᑐᖅ ᑲᑐᔾᔨᖃᑎᒌᓂᒃ 
ᓄᓇᖃᖅᑳᖅᓯᒪᔪᑦ ᐱᓇᓱᐊᖅᑎᓪᓗᒋᑦ ᐊᒻᒪ ᑐᓴᕋᓱᐊᕐᕕᐅᔪᒪᓪᓗᑎᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐊᒻᒪ ᐃᓅᓯᓕᕆᓂᕐᒧᑦ ᑲᑎᒪᔨᖏᓐᓂᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑕ.  ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ 
ᑖᒃᑯᓄᖓ ᐊᖓᔪᖅᑳᖑᓪᓗᓂ ᑭᒡᒐᖅᑐᖅᑎᐅᓂᐊᕐᓗᓂ ᓄᐊᑦ ᐊᒥᐊᕆᒃᑲᒥ ᐊᒻᒪ ᐱᔭᕇᖅᓯᓚᐅᖅᑐᖅ 
ᑐᒡᓕᐊᓂ ᐊᒻᒪ ᑭᖑᓪᓕᖅᐹᖅᓯᐅᒻᒧᑦ ᑭᒡᒐᖅᑐᖅᑎᒋᔭᐅᓪᓗᓂ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑕ 
ᒐᕙᒪᐅᔪᑦ ᑲᑎᒪᔨᖏᓐᓂ ᓄᓇᖃᖅᑳᖅᓯᒪᔪᑦ ᐱᔾᔪᑎᒋᓪᓗᒋᑦ. 
 
ᑎᒃᑯᐊᖅᑕᐅᑎᓪᓗᒍ ᑲᒥᓴᓇᖏᓐᓄᑦ, ᑖᒃᑯᐊ ᓱᓕᓂᖅᓯᐅᖅᑎᓪᓗᒋᑦ ᐊᒻᒪ ᐊᖅᑭᒍᑎᒃᓴᓂᒃ 
ᕿᒥᕐᕈᓇᒃᑎᑦ ᓂᕆᐅᑦᓯᐊᖅᑐᑦ ᐱᓕᕆᐊᖃᓕᕆᐊᒃᓴᖅ ᑎᓕᔭᐅᓯᒪᔾᔪᑎᖏᓐᓂᒃ ᐃᕐᖐᓐᓇᖅ. 
 
ᓱᓕᓂᖅᓯᐅᖅᑎᓪᓗᒋᑦ ᐊᒻᒪ ᐊᖅᑭᒍᑎᒃᓴᓂᒃ ᕿᒥᕐᕈᓇᒃᑎᑦ ᑐᓴᖅᑎᑦᓯᓯᕗᑦ ᑲᓇᑕᒥᐅᓕᒫᓂᒃ 
ᖃᓄᐃᓕᓚᐅᖅᓯᒪᖕᒪᖔᑦ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕐᑯᖏᓐᓂ.  ᑖᒃᑯᐊ ᑲᒥᓴᐅᔪᑦ 
ᑎᑎᕋᖅᐸᓪᓕᐊᓂᐊᖅᑐᑦ ᓱᓕᔪᓂᒃ ᐃᓕᓐᓂᐊᕆᐊᖅᓯᒪᔪᕕᓂᑦ ᐊᑐᖅᓯᒪᔭᖏᓐᓂᒃ, ᐃᓚᖏᓐᓂᒃ, 
ᓄᓇᓕᖏᓐᓂᒃ ᐊᒻᒪ ᐃᓗᓐᓇᖏᓐᓂᒃ ᐊᒃᑐᖅᑕᐅᓯᒪᓂᑯᓂᒃ ᓱᕈᓯᒃᑯᕕᖕᒥ 
ᐃᓕᓐᓂᐊᕆᐊᖅᑎᑕᐅᓯᒪᓂᕐᒧᑦ.  ᑖᒃᑯᐊ ᑐᕌᒐᒃᓴᕆᔭᖏᑦ ᑐᑭᒧᐊᒃᑎᑦᓯᖁᓪᓗᒋᑦ ᐊᒻᒪ 
ᐃᔾᔪᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᐊᒻᒪ ᑲᓇᑕᒥᐅᓄᑦ ᐋᖅᑭᖃᑎᒌᖓᓱᐊᖅᑎᓪᓗᒋᑦ ᐊᒻᒪ 
ᓄᑖᕈᕆᐊᖅᑕᐅᑎᓪᓗᒍ ᐱᓕᕆᖃᑎᒌᖕᓂᖓᑦ ᑐᓐᖓᕕᖃᕐᓗᑎᒃ ᑐᑭᓯᒪᖃᑎᒌᖕᓂᒃᑯᑦ ᐊᒻᒪ 
ᐅᐱᒋᖃᑦᑕᐅᑎᓂᒃᑯᑦ. 
 
ᐊᕐᕌᒍᑦ ᑕᓪᓕᒪᓄᑦ ᑎᓕᔭᐅᓯᒪᔾᔪᑎᖃᖅᑎᓪᓗᒋᑦ ᑲᒥᓴᐅᔪᑦ ᓴᓇᓂᐊᖅᑐᑦ ᓇᓕᖅᑯᑦᑎᓯᒪᔪᓂᒃ ᐊᒻᒪ 
ᑕᖅᑲᒃᑯᐊ ᐊᑐᓚᐅᖅᓯᒪᔭᖏᓐᓂᒃ ᑎᑎᕋᕐᓗᑎᒃ ᐊᑐᐊᒐᒃᓴᓂᒃ ᐊᒻᒪ ᐊᐅᓚᑦᑎᔾᔪᑎᒃᓴᓂᒃ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ, ᐊᒻᒪ ᖃᓄᐃᓕᓚᐅᕐᒪᖔᑕ ᓱᕈᓯᑦ ᐃᓕᓐᓂᐊᕆᐊᖃᑦᑕᖅᑎᓪᓗᒋᑦ, 
ᐊᒻᒪ ᐃᖅᑲᓇᐃᔭᖅᑎᐅᓚᐅᖅᓯᒪᔪᑦ ᐃᖅᑲᐅᒪᔭᖏᓐᓂᒃ. 
 
ᑖᒃᑯᐊ ᓱᓕᓂᖅᓯᐅᖅᑎᓪᓗᒋᑦ ᐊᒻᒪ ᐊᖅᑭᒍᑎᒃᓴᓂᒃ ᕿᒥᕐᕈᓇᒃᑎᑦ ᓴᖅᑭᑕᐅᓚᐅᖅᑐᑦ ᔫᓂ 1, 
2008. 

ᑐᓴᒐᒃᓴᑦ ᑎᑎᖅᑲᐃᑦ ᖃᓄᐃᓚᐅᕐᒪᖔᑕ ᐱᖃᓯᐅᑎᓯᒪᕗᑦ. 
 
ᑐᓴᕆᐊᒃᑲᓐᓂᕈᒪᒍᕕᑦ ᐅᑯᐊ ᑐᓴᖅᑎᓪᓗᒋᑦ: 
Kimberly Phillips ᐅᖃᖅᑎ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᓯᒪᔪᕕᓂᑦ ᓱᓕᓂᖏᓐᓂᒃ ᐊᒻᒪ  
ᐋᖅᑭᖃᑎᒌᖕᓂᕐᒧᑦ ᕿᒥᕐᕈᔨᑦ ᐅᖄᓚᐅᑖ: (613) 219-5872 or Nancy Pine at (613) 316-
5654 
 
 
 
 



 
 

ᖃᓄᐃᓚᐅᕐᒪᖔᑦ    
 

 
ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᒃᑐᕕᓂᕐᓄᑦ ᓱᓕᓂᖅᓯᐅᖅᑎᑦ ᐊᒻᒪ 
ᐋᖅᑭᒍᑎᒃᓴᓂᒃ ᕿᒥᕐᕈᔨᑦ  

 
ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᒃᑐᕕᓂᕐᓄᑦ ᓱᓕᓂᖅᓯᐅᖅᑎᑦ ᐊᒻᒪ 
ᐋᖅᑭᒍᑎᒃᓴᓂᒃ ᕿᒥᕐᕈᔨᑦ ᓴᖅᑭᑕᐅᓚᐅᖅᓯᒪᔪᑦ ᔫᓂ 1, 2008-ᖑᑎᓪᓗᒍ, 
ᑎᓕᔭᐅᓯᒪᓂᖃᕐᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ. 
 
ᐃᓗᓕᕆᓪᓗᓂᐅᒃ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖃᑦᑕᖅᑐᕕᓂᑦ 
ᐊᖏᖃᑎᒌᒍᑎᖏᑕ, ᑖᒃᑯᐊ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᒃᑐᕕᓂᕐᓄᑦ 
ᓱᓕᓂᖅᓯᐅᖅᑎᑦ ᐊᒻᒪ ᐋᖅᑭᒍᑎᒃᓴᓂᒃ ᕿᒥᕐᕈᔨᑦ ᐃᒻᒥᒃᑰᖅᑐᑦ ᑎᒥᐅᔪᑦ ᑲᒪᒋᔭᖃᕐᓂᐊᖅᑐᑦ 
ᐃᖏᕐᕋᓂᖓᓂᒃ ᐃᓕᓐᓂᐊᕆᐊᖃᑦᑕᖅᑐᕕᓂᐅᔪᑦ ᐊᒻᒪ ᑭᓇᒃᑯᑐᐃᓐᓇᐃᑦ ᐊᒃᑐᖅᑕᐅᓯᒪᔪᑦ 
ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖃᑦᑕᖅᓯᒪᓂᕕᓂᖏᓐᓄᑦ, ᐅᓂᒃᑳᕈᓐᓇᕐᓂᐊᖅᑐᑦ 
ᐊᑐᓚᐅᖅᓯᒪᔭᖏᓐᓂ ᐅᓗᕆᐊᓇᖏᑦᑐᒦᓪᓗᑎᒃ ᐊᒻᒪ ᐃᓕᖅᑯᓯᕆᔭᖓᓐᓂᒃ ᐊᑐᕐᓗᑎᒃ. 
 
ᑲᓇᑕᒥ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᒃᑐᕕᓂᕐᓄᑦ ᓱᓕᓂᖅᓯᐅᖅᑎᑦ ᐊᒻᒪ 
ᐋᖅᑭᒍᑎᒃᓴᓂᒃ ᕿᒥᕐᕈᔨᑦ ᐊᔾᔨᖃᖏᑦᑐᑦ ᐊᓯᖏᓐᓂᑦ ᓴᖅᑭᑕᐅᕙᒃᑐᓂᑦ ᕿᒥᕐᕈᔨᓂᒃ 
ᓄᓇᕐᔪᐊᕐᒥ ᑖᒃᑯᐊᓕ ᐊᐅᓪᓗᔾᔨᖁᔭᐅᖕᒪᑕ ᐊᑐᖅᑕᐅᕙᓚᐅᖅᑐᓂᒃ ᓱᕈᓯᐅᑎᓪᓗᒋᑦ.  
ᐃᔨᒋᓂᖅᓴᐅᓂᐊᖅᑐᖅ ᖃᐅᔨᓴᐃᓂᖅ ᐊᕐᕌᒍᓄᑦ 100 ᐅᖓᑖᓄᓪᓗ ᐊᑐᖅᑕᐅᓯᒪᔪᓂᒃ, 
ᑖᓐᓇ ᐅᑯᓂᐅᓂᖅᐹᖑᔪᖅ ᖃᐅᔨᓴᖅᑕᐅᕙᒃᑐᓂ.  ᓯᕗᓪᓕᖅᐹᑦᑎᐊᖑᓪᓗᓂᓗ 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᓕᐊᖑᓪᓗᓂ ᓱᓕᓂᖅᓯᐅᖁᓪᓗᒋᑦ ᕿᒥᕐᕈᔨᓂᒃ 
ᓴᖅᑭᑦᑎᖁᓪᓗᒋᑦ.  ᑕᐃᒪᐃᒻᒪᑦ, ᐃᖅᑲᖅᑐᐃᕕᒃ ᐱᓕᕆᖃᑕᐅᓪᓚᕆᒃᐳᖅ ᑲᔪᓯᔪᒃᑯᑦ 
ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᑖᒃᑯᐊ ᑲᑎᒪᔨᐅᖃᑕᐅᓂᐊᖅᑐᑦ ᕿᒥᕐᕈᔨᓂ. 
 
ᐊᕐᕌᒍᓄᑦ ᐱᓕᕆᖁᔭᐅᓯᒪᓪᓗᑎᒃ ᑎᓕᔭᐅᓯᒪᔾᔪᑎᖏᓐᓂ, ᑖᒃᑯᐊ ᕿᒥᕐᕈᔨᑦ 
ᐃᒪᐃᓕᐅᕐᓂᐊᖅᐳᑦ: 
  

• ᓴᓇᓗᑎᒃ ᓇᓕᖅᑯᑦᑎᓯᒪᔪᓂᒃ ᐊᒻᒪ ᑭᖑᓂᑦᑎᓐᓂ ᑎᑎᕋᖅᑕᐅᓯᒪᕙᓚᐅᖅᑐᓂᒃ 
ᐊᑐᖅᑕᐅᕙᓚᐅᖅᑐᓂᒃ ᐊᑐᐊᒐᓂᒃ ᐊᒻᒪ ᐊᐅᓚᑦᓯᔾᔪᑎᖏᓐᓂᒃ 
ᓱᕈᓯᒃᑯᕕᐅᕙᓚᐅᖅᑐᑦ, ᖃᓄᐃᓕᓐᓂᕐᒪᖔᑕ ᓱᕈᓯᑦ ᐃᓕᓐᓂᐊᕆᐊᖅᐸᒃᑐᕕᓂᑦ, 
ᐊᒻᒪ ᐃᖅᑲᓇᐃᔭᖅᑎᒋᕙᓚᐅᖅᑕᖏᑕ ᐃᖅᑲᐅᒪᔭᖏᓐᓂᒃ ᐊᑐᖅᑕᐅᕙᓚᐅᖅᑐᓂᒃ 
ᖃᐅᔨᓴᐃᓗᑎᒃ. 

• ᐱᔭᕇᖅᑕᐅᓗᓂ ᐅᓂᒃᑳᓕᐊᖑᔪᖅ ᐱᖃᓯᐅᔾᔨᓯᒪᓗᓂ ᐊᑐᓕᖁᔭᓕᐊᓂᒃ 
ᐊᑐᖏᓪᓗᒋᑦ ᑕᒪᒃᑮᖕᓄᑦ ᐊᖏᖃᑎᒌᒡᓗᑎᒡᓗ ᐋᖅᑭᖃᑎᒋᒍᑎᓂᒃ ᐱᓪᓗᒋᑦ 
ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᓚᐅᖅᑐᑦ ᐃᖏᕐᕋᓂᖓᓄᑦ. 

 



• ᑲᑎᒪᑎᑦᓯᓗᑎᒃ ᑲᓇᑕᓕᒫᒥ ᑲᔪᖏᖅᓴᐃᔾᔪᑎᖃᕐᓗᑎᒃ ᐅᔾᔨᕈᓱᒃᑎᑦᓯᓂᕐᒥᒃ ᐊᒻᒪ 
ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᖃᓄᐃᑦᑑᓚᐅᕐᓂᖓᓂᒃ ᐊᓪᓚᐃᑦ 
ᓱᕈᓯᒃᑯᕕᖓᓐᓄᑦ ᐃᓕᓐᓂᐊᕆᐊᖅᐸᓚᐅᖅᑐᑦ ᐊᒻᒪ ᕿᒪᒃᑕᖏᑦ ᐊᒻᒪ 
ᐊᒃᑐᐃᓯᒪᓂᖏᑦ. 

• ᐃᑲᔪᖅᑐᐃᓗᑎᒃ ᐃᖅᑲᐅᒪᔾᔪᑎᐅᓂᐊᖅᑐᓄᑦ ᑮᓇᐅᔭᑎᒍᑦ ᐊᑭᓕᖅᓯᓗᑎᒃ 
ᑕᐃᒃᑯᓄᖓ ᐅᐱᒋᖁᓪᓗᒋᑦ ᐃᓅᔪᑦ ᓱᕈᓯᒃᑯᕕᖕᒦᑉᐸᓚᐅᖅᑐᑦ. 

• ᐃᑲᔪᖅᑐᐃᓗᑎᒃ ᓄᓇᓕᖕᓂ ᖃᓄᐃᓕᐅᕈᑕᐅᔪᓂᒃ ᓴᓇᔭᐅᓯᒪᓗᑎᒃ ᓄᓇᓕᖕᓄᑦ 
ᐊᖑᒻᒪᑎᖁᓪᓗᒋᑦ ᐊᔾᔨᐅᖏᑦᑐᓄᑦ ᑭᓐᖒᒪᔭᖏᓐᓄᑦ. 

• ᓴᓇᓗᑎᒃ ᑲᓇᑕᓕᒫᒥ ᖃᐅᔨᓴᐃᕝᕕᐅᓂᐊᖅᑐᒥᒃ ᐊᑐᖅᑕᐅᖏᓐᓇᕐᓂᐊᓕᕐᓗᓂᓗ 
ᑕᑯᒋᐊᕐᕕᐅᖃᑦᑕᕐᓗᓂ ᑲᓇᑕᒥᐅᓕᒫᓄᑦ. 

• ᑐᑭᒧᐊᒃᑎᑦᓯᓗᑎᒃ ᐊᒻᒪ ᐱᔪᒪᓂᖃᓕᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᒻᒪ 
ᑲᓇᑕᒥᐅᑕᐅᔪᑦ ᐃᖏᕐᕋᖃᑕᐅᓂᕐᒧᑦ ᓱᓕᓂᕐᒧᑦ ᐊᒻᒪ ᒪᒥᓴᕐᓂᕐᒧᑦ ᓯᕗᓂᖃᕐᓂᕐᒧᑦ 
ᐋᖅᑭᖃᑎᒌᖕᓂᕐᒥᒃ ᐊᒻᒪ ᓄᑖᕈᕆᐊᖅᓯᒪᓕᕐᓗᒋᑦ ᐱᓕᕆᖃᑎᒌᖕᓂᐅᔪᖅ 
ᑐᓐᖓᕕᖃᕐᓗᑎᒃ ᐊᑕᐅᓯᕐᒥᒃ ᑐᑭᓯᒪᖃᑎᒌᖕᓂᖏᓐᓄᑦ ᐊᒻᒪ 
ᐅᐱᒌᖃᑦᑕᐅᑎᓂᖏᓐᓄᑦ. 

 
ᑭᖑᓂᑦᑎᓐᓂ ᖃᓄᐃᓚᐅᕐᓂᖓ 
 
ᐊᓪᓚᐃᑦ ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᖅᑎᑕᐅᖃᑦᑕᓕᓚᐅᕐᓂᖏᑦ ᐱᒋᐊᖅᓯᒪᕗᑦ 1870-
ᖏᓐᓄᑦ.  ᑖᒃᑯᐊ ᐊᑐᐊᒐᖃᓚᐅᖅᓯᒪᔪᑦ ᒐᕙᒪᒃᑯᑦ ᐊᑭᓕᖅᓱᖅᑐᓂᒋᑦ, ᑐᒃᓯᐊᕐᕕᓕᕆᔨᓄᑦ 
ᐊᐅᓚᑕᐅᓪᓗᑎᒃ “ᑐᖁᑦᓯᒐᓱᐊᓚᐅᖅᓯᒪᔪᑦ ᐊᓪᓚᐅᓂᖏᓐᓂᒃ ᓄᑕᕋᐃᑦ.”  ᐅᖓᑖᓃᑦᑐᑦ 
130-ᖑᔪᑦ ᐃᓕᓐᓂᐊᕐᕕᐅᓚᐅᖅᓯᒪᔪᑦ ᑲᓇᑕᒥ, ᑭᖑᓪᓕᖅᐹᖑᔪᖅ ᒪᑐᔭᐅᓪᓗᓂ 1996-
ᖑᑎᓪᓗᒍ. 
 
ᐅᖓᑖᓃᑦᑐᑦ 150,000 ᐊᓪᓚᐃᑦ, ᐊᓪᓚᖓᔪᑦ ᐊᒻᒪ ᐃᓄᐃᑦ ᐃᓚᖏᓐᓂᑦ 
ᐊᕕᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᕗᑦ.  ᐅᓄᖅᑐᑦ 
ᐅᖃᓪᓚᒋᐊᖃᖅᑎᑕᐅᕙᓚᐅᖏᑦᑐᑦ ᐅᖃᐅᓯᑐᖃᕐᒥᖕᓂᒃ ᐊᒻᒪ ᐃᓕᖅᑯᓯᕐᒥᖕᓂᒃ 
ᐊᑐᕈᐊᖃᕋᑎᒃ. ᐅᓪᓗᒥᐅᓕᖅᑐᖅ ᒥᒃᓴᐅᓴᒃᑕᐅᓯᒪᕗᑦ ᐅᓄᕐᓂᖏᑦ 80,000-
ᖏᓐᓂᑦᑐᕆᔭᐅᓪᓗᑎᒃ ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ ᐅᓪᓗᒥ ᓱᓕ ᐃᓅᔪᑦ. 

ᐃᓚᖏᑦ ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ ᓇᓛᒎᖅᑐᓂᒃ ᐱᐅᔪᓂᒃ ᐊᑐᓚᐅᖅᓯᒪᔪᑦ 
ᓱᕈᓯᒃᑯᕕᖕᓂ, ᐅᓄᖅᑐᑦ ᐋᓐᓂᓚᐅᖅᓯᒪᔪᑦ ᐃᒃᐱᖕᓂᐊᓂᕐᒥᒍᑦ, ᑎᒥᒥᒍᑦ ᐊᒻᒪ 
ᖁᓄᔪᕐᓂᐊᖅᑕᐅᓂᒃᑯᑦ, ᐊᓯᖏᑦ ᐃᓅᔪᓐᓃᖅᓯᒪᔪᑦ ᓱᕈᓯᒃᑯᕕᖕᒥ 
ᐃᓕᓐᓂᐊᕆᐊᖅᓯᒪᓪᓗᑎᒃ.  ᐋᖅᑭᒡᓯᓯᒪᖏᑦᑐᑦ ᐊᒃᓱᕉᓴᖕᓂᕆᓚᐅᖅᓯᒪᔭᖏᓐᓂᒃ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ ᐃᓚᖏᑦ ᕿᑐᕐᖓᒥᖕᓄᑦ ᐃᕐᖑᑕᖏᓐᓄᓪᓗ 
ᑎᑭᐅᑎᓯᒪᕙᖕᒪᑕ ᐋᓐᓂᐊᕐᓂᖏᑦ. 

1996-ᖑᑎᓪᓗᒍ ᒐᕙᒪᒃᑯᑦ ᕿᒥᕐᕈᔨᖏᑦ ᓄᓇᖃᖅᑳᖅᓯᒪᔪᓄᑦ ᐅᓂᒃᑳᓕᐅᓚᐅᖅᑐᑦ 
ᐃᓗᐊᓂᓗ ᐃᓕᓴᖅᓯᓯᒪᓪᓗᑎᒃ ᓯᕗᓂᒃᓴᓕᐅᖅᑕᐅᓂᖏᑦ ᐱᖃᓯᐅᔾᔭᐅᓯᒪᖁᔭᐅᓪᓗᑎᒃ 
ᐊᒃᑐᖅᑕᐅᓯᒪᔪᑦ ᐊᓪᓚᐃᑦ ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐱᓪᓗᒋᑦ, 
ᐱᔪᓐᓇᖅᑎᑕᐅᖁᓪᓗᒋᑦ ᐃᒻᒥᓂᒃ ᐅᐱᒋᓂᕐᒥᒃ, ᐃᖅᑲᐅᒪᓂᕐᒥᒃ, ᐊᒻᒪ ᓂᓪᓕᐅᑎᖃᖁᓪᓗᒋᑦ 



ᐋᓐᓂᐊᕆᓯᒪᔭᖏᓐᓂᒃ ᓂᓐᖓᐅᑎᒋᓯᒪᔭᖏᓐᓂᒡᓗ ᐊᒻᒪ ᓈᓚᒃᑕᐅᔪᓐᓇᖁᓪᓗᒋᑦ 
ᐅᐱᒋᔭᐅᑦᓯᐊᕐᓗᑎᒃ. 
 
ᑭᖑᕐᖓᒍᑦ ᒐᕙᒪᒃᑯᑦ ᓄᓇᖃᖅᑳᖅᓯᒪᔪᑦ ᐱᓪᓗᒋᑦ ᕿᒥᕐᕈᔨᖏᑕ ᐅᓂᒃᑳᓕᐊᖓᑕ, 
ᓄᐊᑦᓯᓂᖅ ᓴᓐᖏᓂᕐᓂᒃ, ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᐅᓚᔾᔭᐃᒋᐊᕈᑎᖏᓐᓄᑦ ᐸᕐᓇᐅᑎ 
ᓴᖅᑭᑕᐅᓚᐅᖅᑐᖅ.  ᑖᒃᑯᐊ ᐱᖃᓯᐅᔾᔨᓯᒪᓚᐅᖅᑐᑦ ᐅᖃᐅᑕᐅᓯᒪᓂᖏᓐᓂ 
ᐋᖅᑭᖃᑎᒌᖕᓂᖅ ᐃᓕᓴᕆᔭᐅᖁᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᖃᑕᐅᔭᕆᐊᖃᕐᓂᖏᓐᓂᒃ ᓴᓇᑎᓪᓗᒋᑦ ᐊᒻᒪ ᐊᐅᓚᑦᓯᑎᓪᓗᒋᑦ ᐊᓪᓚᐃᑦ 
ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᓚᐅᖅᓯᒪᔪᑦ ᐱᓕᕆᔭᐅᑎᓪᓗᒋᑦ. 
 
2001-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑕ ᑎᑎᕋᕐᕕᖓᓐᓂ ᐊᓪᓚᐃᑦ ᓱᕈᓯᒃᑯᕕᖕᒧᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᖅᑭᖃᑎᖃᕐᓂᖏᑦ ᑲᓇᑕᒥ ᑖᓐᓇ ᓴᖅᑭᑕᐅᓚᐅᖅᑐᖅ 
ᒥᐊᓂᖅᓯᖁᓪᓗᒋᑦ ᐊᒻᒪ ᐋᖅᑭᒡᑕᐅᖁᓪᓗᒋᑦ ᐅᓄᖅᑐᒻᒪᕆᐅᔪᑦ ᐱᓂᕐᓗᒃᑕᐅᓯᒪᓂᕋᖅᑐᑦ 
ᐃᓕᓐᓂᐊᕆᐊᖅᐸᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐊᑭᓴᖅᑐᐃᓪᓗᑎᒃ.  2004-
ᖑᑎᓕᖅᑎᓪᓗᒍ, ᐊᓪᓚᐃᑦ ᑲᑎᒪᔨᖏᑦ ᐅᓂᒃᑳᓕᐊᖃᓚᐅᖅᑐᑦ ᑲᓇᑕᒥ 
ᐊᖏᖃᑎᒌᒍᓐᓇᐃᓪᓕᒃᐸᑕ ᐋᖅᑭᖃᑎᒌᖕᓂᕐᒧᑦ ᐸᕐᓇᐅᑎᒃᓴᓂᒃ ᐊᑭᓕᖅᑕᐅᖁᓪᓗᒋᑦ 
ᑕᐃᒃᑯᐊ ᐱᓂᕐᓗᒃᑕᐅᓯᒪᔪᑦ ᐊᓪᓚᐃᑦ ᓱᕈᓯᒃᑯᕕᖏᓐᓂ ᐃᓕᓐᓂᐊᕆᐊᖅᓯᒪᑎᓪᓗᒋᑦ ᑖᒃᑯᐊ 
ᐅᖃᐅᓯᖃᖅᑐᑦ ᓴᓇᖁᓪᓗᒋᑦ ᐃᓗᐃᑦᑑᓇᖅᓯᒪᑦᓯᐊᖅᑐᓂᒃ, ᐃᒡᓗᐃᓐᓈᖏᑦᑐᓂᒃ ᐊᒻᒪ 
ᐊᑐᖅᑕᐅᖏᓐᓇᕐᓂᐊᓕᖅᑐᓂᒃ ᐋᖅᑭᖃᑎᒌᖁᓪᓗᒋᑦ ᐊᒃᑐᖅᑕᐅᓯᒪᔪᑦ ᓱᕈᓯᒃᑯᕕᖕᒧᑦ 
ᐃᓕᓐᓂᐊᕆᐊᖅᐸᓚᐅᖅᑐᓄᑦ.  ᑖᒃᑯᐊ ᓴᖅᑭᑦᑎᓕᓚᐅᖅᓯᒪᔪᑦ ᐊᖏᖃᑎᒌᒐᓱᐊᕐᓂᒃᑯᑦ 
ᐋᖅᑭᖃᑎᒌᖕᓂᕐᒧᑦ ᐊᖏᖃᑎᒌᒍᑎᓂᒃ ᐊᖏᖅᑕᐅᓪᓗᑎᒡᓗ ᐃᓗᓐᓇᖏᓐᓄᑦ ᐊᒻᒪ 
ᐊᑐᓕᖅᑎᑕᐅᓪᓗᑎᒃ ᓯᑎᐱᕆ 19, 2007-ᖑᑎᓪᓗᒍ.   
 
ᐊᓪᓚᐃᑦ ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᖅᐸᓚᐅᖅᑐᑦ ᐊᖏᖃᑎᒌᒍᑎᖏᑦ 
ᐋᖅᑭᖃᑎᒌᖕᓂᖏᓐᓄᑦ ᐊᖏᖅᑕᐅᓚᐅᖅᓯᒪᔪᑦ ᐃᖅᑲᖅᑐᐃᕕᖕᒥ ᐊᒻᒪ ᐊᑐᓕᖅᑎᑕᐅᓪᓗᓂ 
ᓯᑎᐱᕆ ǣ19, 2007−ᖑᑎᓪᓗᒍ.  ᐱᖃᓯᐅᔾᔨᓯᒪᓪᓗᓂ ᐅᑯᓂᖓ ᐊᑐᓂ ᐊᒻᒪ ᑲᑐᔾᔨᓗᑎᒃ 
ᐋᖅᑭᒡᓯᔾᔪᑕᐅᓂᐊᖅᑐᑦ ᐋᓐᓂᐊᕈᑎᖃᖅᑐᓄᑦ ᐊᓪᓚᐃᑦ ᓱᕈᓯᒃᑯᕕᖕᒧᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᓂᖏᑕ ᐊᐅᓚᓂᖓᓄᑦ: 
 
• ᓱᕈᓯᒃᑯᕕᖕᒧᑦ ᐃᓕᓐᓂᐊᕆᐊᕐᓂᒃᑯᑦ ᐊᑐᓚᐅᖅᑕᖓᓄᑦ ᐊᑭᓕᖅᑕᐅᓗᑎᒃ 

ᐃᓕᓐᓂᐊᕆᐊᖅᐸᓚᐅᖅᑐᑦ ᓱᕈᓯᒃᑯᕕᖕᒦᓐᓂᕈᑎᒃ ᐃᓕᓴᕆᔭᐅᓯᒪᓗᓂ ᐊᓪᓚᐃᑦ 
ᓱᕈᓯᒃᑯᕕᖕᒥ ᐃᓕᓐᓂᐊᕐᕕᖓᑎᑐᑦ; 

• ᐃᒻᒥᒃᑰᖅᑐᒃᑯᑦ ᕿᒥᕐᕈᔭᐅᓗᑎᒃ ᐊᑐᓂ ᐊᑭᓕᖅᓯᑎᑦᓯᒐᓱᐊᖅᑐᑦ 
ᖁᓄᔪᕐᓂᐊᖅᑕᐅᓂᕕᓂᒃᑯᑦ ᐊᒻᒪ ᑎᒥᖓ ᐱᕕᒡᔪᐊᒃᑯᑦ ᐋᓐᓂᖅᑕᐅᓂᕕᓂᖓᓄᑦ; 

• ᓱᓕᓂᖅᓯᐅᕐᓂᕐᒧᑦ ᐊᒻᒪ ᐋᖅᑭᖃᑎᒌᖕᓂᕐᒧᑦ ᕿᒥᕐᕈᔨᑦ; 
• ᐃᖅᑲᐅᒪᔾᔪᑎᖃᕐᓂᕐᒧᑦ ᐱᓕᕆᐊᑦ; 
 
 
 
 



• ᐆᒃᑐᕋᖅᑕᐅᓗᑎᒃ ᐃᑲᔪᖅᓯᔾᔪᑎᑦ ᒪᒥᓴᐃᓂᕐᒧᑦ ᐃᓕᓐᓂᐊᕆᐊᖅᐸᓚᐅᖅᑐᓂᒃ 
ᓱᕈᓯᒃᑯᕕᖕᒥ, ᐋᖅᑭᖃᑎᒌᖕᓂᕐᒧᑦ ᖃᓄᐃᖏᑦᓯᐊᖁᓪᓗᖑ ᐃᑲᔪᖅᑐᐃᔾᔪᑎᓄᑦ 
ᐱᓕᕆᐊᑎᒍᑦ ᐊᒻᒪ ᐊᑭᓕᖅᑕᐅᔾᔪᑎᖃᕐᓗᑎᒃ ᓄᓇᖃᖅᑳᖅᓯᒪᔪᑦ ᒪᒥᓴᐃᓂᕐᒧᑦ 
ᑮᓇᐅᔭᖅᑖᕐᕕᒋᕙᒃᑕᖓ. 

 
ᔫᓂ 11, 2008−ᖑᑎᓪᓗᒍ, ᑲᓇᑕᐅᑉ ᐊᖓᔪᖅᑳᕐᔪᐊᖓ, ᑭᒡᒐᖅᑐᐃᓪᓗᓂ ᑲᓇᑕᐅᑉ 
ᒐᕙᒪᒃᑯᖏᓐᓂᒃ, ᓴᖅᑭᑦᑎᓚᐅᖅᓯᒪᔪᖅ  ᒪᒥᐊᔾᔪᑎᓂᒃ ᐱᖁᔭᓕᐅᕐᕕᒡᔪᐊᕐᒥ ᒪᒥᐊᕐᖢᓂ 
ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ, ᐃᓚᖏᓐᓄᑦ ᐊᒻᒪ ᓄᓇᓕᖏᓐᓄᑦ.  
ᒪᒥᐊᓐᓂᖅ ᐅᓄᖅᑐᓄᑦ ᐊᓪᓗᕆᐊᕈᑎᐅᔪᕆᔭᐅᓚᐅᖅᐳᖅ ᐅᐸᒍᑎᕙᓪᓕᐊᓂᕐᒧᑦ 
ᐋᖅᑭᖃᑎᒌᑦᓯᐊᕐᓂᕐᒧᑦ. 
 
ᐃᖅᑲᓇᐃᔭᓂᕐᓂᕆᔭᖏᑦ ᐊᓪᓚᐃᑦ ᓱᕈᓯᒃᑯᕕᖕᒥ ᐃᓕᓐᓂᐊᕆᐊᖅᐸᒃᑐᕕᓂᕐᓄᑦ 
ᓱᓕᓂᖅᓯᐅᖅᑎᑦ ᐊᒻᒪ ᐋᖅᑭᒍᑎᒃᓴᓂᒃ ᕿᒥᕐᕈᔨᑦ ᐃᑲᔪᖅᓯᒃᑲᓐᓂᕐᓂᐊᖅᑐᖅ ᓯᕗᒧᑦ 
ᕿᒥᕐᕈᓂᕐᒥᒃ ᐃᖏᕐᕋᓂᖃᖅᑎᓪᓗᒍ ᓱᓕᓂᖅᓯᐅᕐᓂᖓᑦ, ᒪᒥᓴᖅᑎᓪᓗᒋᑦ ᐊᒻᒪ 
ᐋᖅᑭᖃᑎᒌᒃᑎᓪᓗᒋᑦ. 
 


